
1.	

2.	

3.	

Réamhrá
Tá córas fuinnimh na hÉireann ag pointe cinniúnach 
agus tá athrú suntasach ar bun. Is sa chomhthéacs 
sin atá Rialú Praghsanna 6 (PC6) á fhorbairt, agus 
beidh an chaoi a ndéantar an líonra gáis a oibriú, a 
chothabháil agus a fhorbairt idir Dheireadh Fómhair 
2027 agus Meán Fómhair 2032 á múnlú ag na cinntí 
a dhéantar le linn an PC6, ach beidh tionchar ar na 
tréimhsí rialála amach anseo chomh maith. 
Ní mór do Líonraí Gáis Éireann an líonra gáis a choinneáil sábháilte, slán agus 
iontaofa do chustaiméirí an lae inniu, fad a ullmhaíonn siad le haghaidh todhchaí 
de charbón níos ísle ina n-athrófar ról agus úsáid gháis. Ní mór cothromaíocht a 
fháil idir slándáil an tsoláthair, inacmhainneacht, dícharbónú, athléimneacht, luach 
do chustaiméirí agus cothromaíocht ó ghlúin go glúin trí mheán PC6, ag a bhfuil 
líonra sábháilte agus athléimneach mar bhunús do mhuinín na gcustaiméirí, do 
shlándáil fuinnimh agus don aistriú fuinnimh. 

Lenár bPlean Gnó PC6 beartaithe, tá freagra ar thrí thoradh PC6 an Choimisiúin 
um Rialáil Fóntais (CRU): Fuinneamh Dícharbónaithe, Líonra sábháilte, slán agus 
athléimneach, agus Custaiméirí ag a bhfuil Cumhacht. 

Go réalaíoch, ciallaíonn sé sin tacú le haistriú fuinnimh na hÉireann, líonra 
a chothabháil ar féidir le custaiméirí brath air, agus a chinntiú go mbíonn 

an infheistíocht bheartaithe éifeachtach, bailí agus go 
soláthraítear luach léi. 

Sula gcuirfimid an plean faoi bhráid an CRU, is mian 
linn cloisteáil ó chustaiméirí, pobail, gnólachtaí, lucht 
tionsclaíochta, lucht déanta polasaithe agus gach páirtí 
leasmhar. Le d’aiseolas, cabhrófar linn tástáil a dhéanamh 
ar cé chomh soiléir, cothrom agus cuí is atá ár dtosaíochtaí 
beartaithe, go háirithe i dtaca le ról an líonra gáis amach 
anseo, infheistíocht riachtanach, inacmhainneacht, 
cothromaíocht agus muinín sa chur chun feidhme. 

Go raibh maith agat as do thuairimí a chomhroinnt linn.  
Le d’ionchur, cabhrófar linn an Plean Gnó PC6 beartaithe  
a neartú roimh é a thabhairt chun críche. 



54

 Réamhrá          Cuid  1          Cuid  2             Cuid  3Líonraí Gáis Éireann 

Todhchaí lionra gais 
na hÉireann a mhúnlú

1.1 � �Maidir le Líonraí Gáis Éireann agus ár ról in PC6

Is le Líonraí Gáis Éireann líonra gáis na hÉireann 
agus bíonn sé á fheidhmiú, á thógáil agus á 
chothabháil againn. Is comhlacht tráchtála 
leathstáit agus líonra fóntais rialáilte muid, ag oibriú 
faoi dhá cheadúnas do tharchur agus do dháileadh 
líonraí agus ag cur seirbhísí ar fáil 365 lá sa bhliain 
chun an líonra a choinneáil sábháilte, iontaofa agus 
ar fáil do chustaiméirí.
Trí mheán ár gclár infheistíochta, slabhra soláthair agus seirbhísí, tacaíonn Líonraí Gáis 
Éireann le gníomhaíocht eacnamaíochta níos leithne ar fud na hÉireann chomh maith. Is 
sócmhainn náisiúnta straitéiseach é líonra gáis na hÉireann, dar luach thart ar €3 bhilliún 
agus ina bhfuil beagnach 15,000 ciliméadar de phíblínte tarchurtha agus dáilte. Nasctar 
leis breis agus 720,000 custaiméir lena n-áirítear os cionn 28,000 gnólacht, agus tacaítear 
le teaghlaigh, tionsclaíocht, ospidéil, scoileanna, seirbhísí poiblí, gníomhaíocht tráchtála 
agus giniúint cumhachta ar fud na tíre. In 2025, bhí 40% de leictreachas na hÉireann á 
ghiniúint ag gás nádúrtha, lena leagtar béim ar a ról leanúnach i slándáil leictreachais, 
solúbthacht chórais, agus cúltaca do ghiniúint in-athnuaite ag brath ar an aimsir. As 
an ngás go léir a shníonn trínar líonra, úsáidtear thart ar 60% de chun leictreachas a 
ghiniúint, 30% do chustaiméirí tionsclaíochta agus tráchtála agus 10% do théamh agus 
do chócaireacht tí. 

Tá ról criticiúil ag an líonra i slándáil fuinnimh agus athléimneacht gheilleagrach na 
hÉireann. Cabhraítear lena chinntiú go bhfuil fuinneamh ar fáil nuair is gá, tacaítear le 
gníomhaíocht tionsclaíochta agus tráchtála, agus cuirtear foinse fuinnimh shábháilte ar 
fáil d’earnálacha ina bhféadfadh leictriú a bheith deacair, costasach nó trioblóideach. 
De réir mar a bhogtar chuig córas neodrach ó thaobh fuinnimh in Éirinn, beith athrú 
ar ról an líonra gáis. Le himeacht ama, beidh toirteanna méadaitheacha gás in-
athnuaite á n-iompar ag an líonra, amhail bithmheatán agus hidrigin, fad a leantar le 
hathléimneacht, solúbthacht agus buaic-chumas a chur ar fáil don chóras fuinnimh 

CUID 1



76

Líonraí Gáis Éireann  Plean Gnó PC6 2027-2032

níos leithne. Ciallaíonn sé sin nach mór an líonra a chothabháil go sábháilte agus go 
héifeachtach san am i láthair agus nach mór pleanáil go cúramach do riachtanais 
fuinnimh na hÉireann amach anseo chomh maith. 

 fhorbairt le linn tréimhse d’athrú suntasach sa chóras fuinnimh. 

Ní mór PC6 a mheas i gcomhthéacs straitéis níos leithne Líonraí Gáis Éireann agus 
polasaí náisiúnta. Tá ár straitéis chorparáideach dírithe ar líonra athléimneach, ar an 
aistriú go neodracht agus ar bheith dírithe ar chustaiméirí. Tá na tosaíochtaí sin ag 
teacht le trí thoradh PC6 an CRU: Fuinneamh Dícharbónaithe, Líonra sábháilte, slán agus 
athléimneach, agus Custaiméirí ag a bhfuil Cumhacht. Chomh maith leis sin, ní mór dóibh 
a bheith ag teacht le catalaígh na bpolasaithe náisiúnta lena n-áirítear spriocanna aeráide 
na hÉireann, Plean Gníomhaithe ar son na hAeráide, Tionscadal Éireann 2040, soláthar 
bonneagair, slándáil fuinnimh, athléimneacht gheilleagrach agus cuspóirí fadtéarmacha 
aeráide na hÉireann. Ceapadh an comhairliúchán seo  chun an chaoi ba chóir na 
tosaíochtaí sin a léiriú inár bPlean Gnó PC6 beartaithe a thástáil. 

1.2 � �Comhairliúchán poiblí ar Phlean Gnó PC6 beartaithe
Tá Plean Gnó PC6 beartaithe á ullmhú ag Líonraí Gáis Éireann le cur faoi bhráid an CRU 
mar chuid de phróiseas rialaithe praghsanna. Cuimsítear sa phlean seo an tréimhse ó 
Dheireadh Fómhair 2027 go Meán Fómhair 2032 agus leagfar amach ann an chaoi a 
bheartaímid líonraí tarchurtha agus dáilte gáis na hÉireann a oibriú, a chothabháil agus a 
fhorbairt le linn tréimhse d’athrú suntasach sa chóras fuinnimh. 

Is próiseas rialála é rialú praghsanna trína ndéanann an CRU athbhreithniú agus cinneadh 
maidir leis an leibhéal ioncaim is féidir le Líonraí Gáis Éireann a aisghabháil ó chustaiméirí 
chun an líonra gáis a oibriú, a chothabháil agus infheistiú ann. De ghnáth, bíonn an 
próiseas sin ar siúl gach cúig bliana agus leagtar amach an creat don chaoi a mhaoinítear 
an líonra, na hinfheistíochtaí a fhaomhtar, agus an chaoi a ndéantar cothromaíocht sna 
costais in aghaidh cáilíocht na seirbhíse, sábháilteachta, athléimneachta, acmhainneachta, 
agus riachtanais fhadtéarmacha an chórais fuinnimh. 

Is cuid amháin de bhille fuinnimh foriomlán custaiméara iad táillí líonra. Ní rialaíonn 
Líonraí Gáis Éireann praghsanna gáis mórdhíola ná costas iomlán fuinnimh, ach táimid 
freagrach as na costais a bhaineann le hoibriú, cothabháil agus infheistiú sa líonra gáis 
a bhainistiú. Tá ár bhfócas ar na costais sin a choinneáil éifeachtach agus sainmhínithe 
go soiléir agus margadh maith a chur ar fáil do chustaiméirí, fad a leanaimid le seirbhís 
shábháilte agus iontaofa ar a mbíonn daoine ag brath a chur ar fáil. Tá tábhacht ar leith 
ag baint leis sin le linn PC6, atá á fhorbairt fad atá éiginnteacht gheopholaitiúil, rioscaí 
slándála, athrú polasaithe agus brúnna ar an slabhra soláthair ann. 

1.3 An fáth go bhfuil comhairliúchán ar bun againn
Sainmhínítear sa chomhairliúchán seo an chaoi a mbeartaíonn Líonraí Gáis Éireann 
freagairt do thorthaí agus do chuspóirí PC6 an CRU, agus fáiltítear roimh aiseolas sula 
dtabharfar an Plean Gnó PC6 beartaithe chun críche. Tá sé dírithe ar na roghanna is gá a 
dhéanamh le linn PC6, lena n-áirítear an chaoi chun líonra sábháilte agus athléimneach 
a chothabháil, tacú leis an aistriú go córas fuinnimh ísealcharbóin, agus custaiméirí a 
chosaint trína chinntiú go mbíonn an infheistíocht éifeachtach, bailí agus inacmhainne. 

Chomh maith leis sin, cuirtear faisnéis inrochtana ar fáil trí mheán an chomhairliúcháin 
ionas gur féidir le custaiméirí agus le páirtithe leasmhara tuiscint a fháil ar na roghanna 
atá á ndéanamh agus muinín a bheith acu go ndéantar a dtuairimí a mheas taobh le 
hanailís theicniúil, ceanglais rialála agus fianaise pleanála gnó. 

1.3.1 �An tábhacht a bhaineann le rannpháirtíocht páirtithe leasmhara
Tá rannpháirtíocht páirtithe leasmhara lárnach don phróiseas PC6 toisc go mbíonn 
tionchar ag cinntí faoin líonra gáis ar chustaiméirí, pobail, gnólachtaí, tionsclaíocht, lucht 
déanta polasaithe agus an córas fuinnimh níos leithne. Toisc go mbíonn cinneadh an 

rialaithe praghsanna mar bhonn agus thaca ag an gcaoi a n-oibrítear, a gcothaítear agus 
a bhforbraítear an líonra sa chéad chúig bliana eile, ní mór go ndéanann riachtanais, 
ábhair imní agus ionchais na ndaoine a bhíonn ag brath ar líonra an lae inniu agus na 
daoine a d’fhéadfadh é a úsáid ar bhealach éagsúil amach anseo eolas do na tosaíochtaí 
infheistíochta. 

Bíonn rannpháirtíocht éifeachtach mar chúnamh do Líonraí Gáis Éireann chun fáil 
amach má tá na tosaíochtaí beartaithe soiléir, cothrom agus cuí. Chomh maith leis sin, 
cabhraítear le fadhbanna nach bhfuil go hiomlán infheicthe san anailís theicniúil amháin 
a shainaithint, lena n-áirítear tionchair ar chustaiméirí, ábhair imní a bhaineann le 
hacmhainneacht, ceisteanna áitiúla, ionchais seirbhíse agus na dúshláin phraiticiúla atá 
ag earnálacha éagsúla de réir mar a athraíonn an córas fuinnimh. 

Mar sin is deis thábhachtach é an comhairliúchán poiblí do pháirtithe leasmhara chun 
cabhrú leis an bPlean Gnó PC6 beartaithe a mhúnlú, chun cur le muinín an phobail sna 
roghanna atá á ndéanamh, agus chun tacú le seachadadh infheistíochta ar son leasanna 
na gcustaiméirí. Tá an comhairliúchán mar chuid de phlean rannpháirtíochta páirtithe 
leasmhara PC6 níos leithne ina n-áirítear agallaimh le páirtithe leasmhara, grúpaí fócais, 
suirbhé náisiúnta, agus rannpháirtíocht leanúnach le custaiméirí, lucht tionsclaíochta, 
lucht déanta polasaithe, rialtóirí agus páirtithe leasmhara eile an chórais fuinnimh. 
Déanfar aon léargas a fhaightear sna bealaí sin a mheas taobh le hanailís theicniúil, 
ceanglais rialála agus fianaise pleanála gnó de réir mar a thabharfaimid ár bPlean Gnó 
PC6 beartaithe chun críche lena chur faoi bhráid an CRU. 

Tá an forléargas seo á fhoilsiú againn chun fáilte a chur roimh aiseolas ó chustaiméirí, 
pobail, gnólachtaí, lucht tionsclaíochta, lucht déanta polasaithe agus gach páirtí leasmhar 
sula dtabharfaimid ár n-aighneacht don CRU chun críche. 

1.4 �Achoimre ar Pháipéar Straitéise an CRU 
I bPáipéar Straitéise PC6 an CRU socraítear an treoir don chéad tréimhse rialaithe 
praghsanna eile don líonra gáis. Go bunúsach, iarrtar ar Líonraí Gáis Éireann leanúint le 
líonra sábháilte, slán agus iontaofa a fheidhmiú fad a ullmhaítear do chóras fuinnimh 
ísealcharbóin agus coinnítear costais do chustaiméirí mar fhócas chomh maith. 

D’aithin an CRU trí thoradh leithne do PC6: 

	 • �Fuinneamh dícharbónaithe: Ní mór do Líonraí Gáis Éireann fíorú uaillmhianta 
dícharbónaithe na hÉireann a éascú, lena spreagtar córas fuinnimh ísealcharbóin atá 
inbhuanaithe ó thaobh na timpeallachta de. 

	 • �Líonra Sábháilte, Slán agus Athléimneach: Ní mór do Líonraí Gáis Éireann 
líonraí agus soláthairtí sábháilte, slána agus athléimneacha a chinntiú. Riosca agus 
leordhóthanacht an chórais a bhainistiú go cuí fad a chloítear le caighdeáin ábhartha, 
chun seirbhísí ar féidir le custaiméirí brath orthu a chur ar fáil.

	 • �Custaiméirí ag a bhfuil Cumhacht: Ní mór do Líonraí Gáis Éireann seirbhísí 
ardchaighdeáin agus iontaofa a chur ar fáil do chustaiméirí, lena gcinntítear 
go gcloistear a nguth agus go léirítear é san obair a dhéanann siad, agus go 
n-íoslaghdaítear costas an aistrithe. 

Chomh maith leis sin, tá ceithre chuspóir leagtha amach ag an CRU don PC6: aistriú 
éifeachtach chuig córas fuinnimh ísealcharbóin a chumasú; éifeachtacht an líonra a 
fheabhsú fad a chothaítear slándáil agus athléimneacht an tsoláthair gháis; cáilíocht 
na seirbhíse agus na gcosaintí a fheabhsú do thomhaltóirí reatha agus do thomhaltóirí 
amach anseo; agus ullmhú d’éileamh gáis laghdaitheach amach anseo. Le chéile, cuireadh 
creat ar fáil do Phlean Gnó PC6 beartaithe Líonraí Gáis Éireann leis na torthaí agus na 
cuspóirí sin. 

Chomh maith leis sin, iarrann CRU ar Líonraí Gáis Éireann pleanáil chúramach a 
dhéanamh in aghaidh éiginnteachta. Áirítear leis sin ullmhú do thodhchaí ina bhféadfadh 
úsáid fhoriomlán gháis titim, ach beidh gá leis an líonra fós le linn amanna buaicéilimh 

agus do shlándáil fuinnimh. Sa chás go bhfuil an todhchaí éiginnte, ní mór do Líonraí Gáis 
Éireann díriú ar na hinfheistíochtaí atá de dhíth anois, sábháilteacht agus iontaofacht a 
chosaint, agus roghanna don todhchaí a choinneáil oscailte. 

1.5 �Príomhionchas straitéiseach agus timpeallacht sheachtrach
Tá PC6 á fhorbairt i dtimpeallacht sheachtrach atá dúshlánach agus athraitheach. Ní mór 
d’Éirinn a córas fuinnimh a dhícharbónú agus fuinneamh slán, iontaofa agus inacmhainne 
a choinneáil do theaghlaigh, gnólachtaí, tionsclaíocht agus giniúint fuinnimh chomh 
maith. Bíonn tionchar ag éiginnteacht gheopholaitiúil, rioscaí slándála, brúnna ar an 
slabhra soláthair agus dúshláin seachadta bonneagair go léir ar an gcaoi gur chóir an 
líonra a phleanáil agus a mhaoiniú. 

Sainaithnítear i bPáipéar Straitéise PC6 an CRU go dtuartar go mbeidh meath ar an 
éileamh gáis bliantúil san fhadtéarma, ach beidh an buaicéileamh gáis, slándáil, spleáchas 
ar iompórtáil agus gáis in-athnuaite fós tábhachtach le linn PC6. Mar sin ba cheart 
luach an líonra gáis a mheas ní hamháin de réir toirteanna bliantúla gáis, ach de réir na 
solúbthachta, na hathléimneachta agus an bhuaicéilimh a chuirfear ar fáil don líonra 
fuinnimh níos leithne chomh maith. 

I gcás Líonraí Gáis Éireann, is ionann é sin agus cur chuige infheistíochta oiriúnaitheach 
atá á threorú ag fianaise. Ní mór sábháilteacht, iontaofacht agus athléimneacht an líonra 
san am i láthair a chosaint trí mheán chinntí an PC6, fad a choinnítear roghanna amach 
anseo oscailte de réir mar a athraíonn polasaithe, an teicneolaíocht, riachtanais na 
gcustaiméirí, agus na patrúin éilimh. 

1.6 Príomhdhúshláin do PC6
San ionchas straitéiseach cruthaítear roinnt dúshlán praiticiúil don PC6. Is é an 
príomhthasc ná cinntí infheistíochta tráthúla agus cuí a dhéanamh lena gcothaítear an 
líonra go sábháilte agus go hiontaofa sa lá inniu, fad a ullmhaítear d’athruithe san éileamh 
gáis, gáis in-athnuaite, riachtanais na gcustaiméirí agus an córas fuinnimh níos leithne.

Áirítear sna príomhdhúshlain:

•	 �sábháilteacht, iontaofacht agus athléimneacht a chothabháil ar fud líonra náisiúnta ar 
a mbionn go leor teaghlach, gnólachtaí agus seirbhísí riachtanacha ag brath; 

•	 ��pleanáil do thodhchaí ina laghdaítear úsáid gháis bhliantúil san earnáil leictreachais, 
de réir mar atá leibhéil mhéadaitheacha foinsí in-athnuaite fuinnimh ar fáil ar an 
gcóras leictreachais, ach beidh gá leis an lionra gais fós ag amanna buaicéilimh agus le 
linn tréimhsí d’aschur leictreachais in-athnuaite íseal; 

•	 �tacú le slándáil fuinnimh na hÉireann fad a bhíonn an tír fós spléach ar ghás 
iompórtáilte agus fad is atá gás in-athnuaite ag teacht chun cinn; 

•	� gáis in-athnuaite a chumasú, go háirithe bithmheatán sa ghearrthéarma, agus  
éiginnteacht maidir le tráthúlacht, costas agus scála hidrigine amach anseo a 
shainaithint; 

•	 �cothromaíocht a fháil idir infheistiú riachtanach agus inacmhainneacht do 
chustaiméirí; 

•	� cinneadh a dhéanamh i dtaca leis na hinfheistiochtaí atá de dhíth faoi láthair, agus 
na cinn is féidir a chur siar, agus na cinn a bheadh ag brath ar fhorbairtí polasaithe, 
teicneolaíochta nó margaidh amach anseo.

1.7 Ról an líonra gáis amach anseo
Meastar go mbeidh ról tábhachtach ag an líonra gáis fós i gcóras fuinnimh na hÉireann 
le linn PC6 agus ina dhiaidh, fiú de réir mar a athraíonn ról fadtéarmach an gháis. Beidh 
sé fós mar thacaíocht don ghiniúint chumhachta, don tionsclaíocht agus don téamh, 
lena n-áirítear le linn tréimhsí buaicéilimh agus nuair a bhíonn aschur leictreachais in-
athnuaite íseal. Le himeacht ama, d’fhéadfaí luach an líonra a nascadh i mbealach níos 
lú le tréchur bliantúil amháin agus níos mó leis an mbuaic-chumas, leis an tsolúbthacht 
agus leis an athléimneacht a chuirtear ar fáil nuair a bhíonn sé de dhíth ar an gcóras 
fuinnimh níos leithne. 

I ndiaidh an PC6, is féidir leis an líonra luach straitéiseach a chur ar fáil ach tacú le gáis 
in-athnuaite amhail bithmheatán agus, le himeacht ama, d’fhéadfaí tacú le hidrigin, fad 
a fhreastalaítear ar chustaiméirí agus ar earnálacha ina bhféadfadh an leictriú a bheith 
deacair, costasach nó trioblóideach. Mar sin ba cheart go gcoinnítear inroghnaitheacht 
le cinntí infheistíochta PC6: lena gcosnaítear líonra an lae inniu, lena seachnaítear 
infheistíocht neamhriachtanach agus lena gcumasaítear an líonra i dtaca le hoiriúnú de 
réir mar a athraíonn polasaithe, teicneolaíocht agus éileamh.

I bPlean Gnó PC6 beartaithe Líonraí Gáis Éireann dírítear 
ar líonra gáis atá sábháilte, slán, éifeachtach agus réidh 
don todhchaí a sholáthar.
Tacaítear le trí thoradh PC6 an CRU a chur chun feidhme lenár gcúig phríomhthosaíocht: 
Líonra sábháilte, slán agus athléimneach, Fuinneamh Dícharbónaithe agus Custaiméirí ag a 
bhfuil Cumhacht. 

Le chéile, tá na tosaíochtaí sin dírithe ar shábháilteacht agus ar iontaofacht a chosaint, tacú 
leis an aistriú go córas fuinnimh ísealcharbóin, inacmhainneacht agus luach do chustaiméirí 
a chothabháil, agus lena gcinntiú go mbíonn cinntí infheistíochta fós láidir i gcomhthéacs 
éiginnte. Ciallaíonn sé sin tosaíocht a thabhairt d’infheistíochtaí ísealaiféala agus gan 
aiféala, bonn cirt comhréireach agus fianaisebhunaithe a chur i bhfeidhm, oibriú le lucht 
tionsclaíochta chun tuairim lánchórais a fhorbairt, sonraí a úsáid chun cinnteoireacht a 
fheabhsú, agus riosca sócmhainní a bhainistiú go gníomhach de réir mar a athraíonn na 
patrúin éilimh. 

Léirítear inár gclár caipitil beartaithe an cur chuige cothrom seo: tosaíocht a thabhairt 
d’infheistíocht i líonra athléimneach, cur chuige tomhaiste a ghlacadh don dícharbónú de 
réir mar a fhorbraíonn conairí polasaithe, margaidh agus teicneolaíochta, agus dearcadh an 
chustaiméara a chur i bhfeidhm trí mheán feabhsuithe ar eispéireas an chustaiméara, ar 
shonraí agus ar nuálaíocht chun tacú le hinfheistíocht éifeachtach agus éifeachtúil. 

Tosaiocht bheartaithe  
Líonraí Gáis Éireann

Toradh PC6 ábhartha 
an CRU Ceist(eanna) abhartha an chomhairliúcháin

Lionra sabháilte, slán agus 
athléimneach a chothabháil

Lionra sabhailte, slan 
agus athléimneach

C3: tacaíocht chun lionra gáis sábháilte, slán agus 
athléimneach a chothabháil, lena n-áirítear réimsí ba 
cheart tosaíocht a thabhairt dóibh, dar leis na pairtithe 
leasmhara.

Tacú leis an aistriú go córas 
fuinnimh isealcharbóin

Fuinneamh 
dicharbónaithe

C4: tacaíocht do gháis isealcharbóin agus in-athnuaite, 
lena n-airítear bithmheatán sa ghearrthéarma agus 
ullmhacht hidrigine le himeacht ama agus gníomhartha 
tosaíochta don PC6.

Luach agus 
inacmhainneacht a 
sholáthar do chustaiméirí

Custaiméirí ag a 
bhfuil cumhacht

C5: tuairimi maidir le hacmhainneacht, luach do 
chustaiméirí, trédhearcacht, cáiliocht na seirbhise 
agus an chaoi is féidir le Líonrai Gáis Éireann tacú le 
custaiméirí ar bhealach nios fear le linn athraithe.

Pleanáil d’éiginnteacht  
agus úsáid an lionra  
amach anseo

Gach toradh

C1 agus C2: tuairimi maidir le timpeallacht 
athraitheach an fhuinnimh, ról an lionra gáis amach 
anseo, na priomhdhúshláin, éileamh gáis amach anseo, 
buaicéileamh agus úsáid an lionra.

Forbairt na cumais atá de 
dhith don soláthar Gach toradh

C6: tosaíochtaí, tairbhí nó aon aschur eile nach mór
a mheas de réir mar a thugtar Plean Gnó PC6 
beartaithe chun criche, lena n-airitear cumas 
seachadta, nuálaíocht, sonraí, tuairisciú agus
rannpháirtiocht páirtithe leasmhara.

Sna rannáin seo a leanas sainmhínítear gach tosaíocht bheartaithe go sonrach  
agus leagtar amach na réimsí ina mbeidh tuairimí na bpáirtithe leasmhara  
tábhachtach ach go háirithe.

Ár dtosaíochtaí  
PC6

CUID 2

2.1 Líonra sábháilte, slán agus athléimneach a  chothabháil
Is príomhoibleagáidí do Líonraí Gáis Éireann mar oibritheoir bonneagair náisiúnta 
ríthábhachtach iad sábháilteacht, slándáil soláthair agus athléimneacht. Le linn an PC6, 
molaimid leanúint le hinfheistiú sna córais, daoine, próisis agus sócmhainní atá de 
dhíth chun an líonra a choinneáil sábháilte, iontaofa agus ar fáil do chustaiméirí, fad a 
chinntítear go bhfuil an caiteachas éifeachtach, bailí agus ar son leas na gcustaiméirí. Trí 
mheán na tosaíochta sin, tacaítear go díreach le toradh an CRU i dtaca le líonra sábháilte, 
slán agus athléimneach agus tugtar muinín do chustaiméirí go mbeidh an bonneagar 
riachtanach fós ag feidhmiú nuair a bheidh an gá is mó ann. Maidir le custaiméirí, 
ciallaíonn sé sin líonra a chothabháil a oibríonn go sábháilte agus go hiontaofa gach lá, 
agus a bheidh fós réidh d’imeachtaí ag a bhfuil dóchúlacht íseal ach tionchar mór amhail 
crua-aimsir, cibeartheagmhais, teipeanna bonneagair, nó aon chur isteach ar an soláthar 
fuinnimh. Ciallaíonn sé sin go gcinntítear go gcothaítear, go ndéantar monatóireacht 
ar agus go n-athsholáthraítear na sócmhainní ríthábhachtacha líonra sula mbíonn an 
tsábháilteacht nó an iontaofacht i mbaol mar gheall ar a riocht, agus go mbíonn na 
daoine, na córais agus na socrúcháin éigeandála cearta i bhfeidhm chun aghaidh a 
thabhairt ar theagmhais. Is infheistíochtaí gníomhacha iad an-chuid díobh, a dearadh 
chun aghaidh a thabhairt ar riocht sócmhainne, bonneagar atá ag dul in aois, aon 
leochaileacht oibríochta, agus bagairtí atá ag teacht chun cinn sula dtarlaíonn teagmhais 
sábháilteachta, cur isteach seirbhíse nó costais níos airde do chustaiméirí dá mbarr. 

Léiríonn sé sin cur chuige fadhb-bhunaithe bainistíochta sócmhainní atá dírithe ar riosca 
a chothabháil ag leibhéil ábhartha, idirghabháil a dhéanamh sula dtarlaíonn teipeadh 
trealaimh agus a chinntiú go mbíonn an bonneagar ríthábhachtach ag feidhmiú go 
sábháilte agus go hiontaofa san fhadtéarma. Go réalaíoch, áirítear leis sin tarchur 
ríthábhachtach agus sócmhainní dáilte a chothabháil agus a uasghrádú, trealamh nua 
a chur in áit trealamh atá ag dul in aois sula dtarlaíonn teipeadh, córais teicneolaíochta 
agus cumarsáide oibríochta a chosaint ó chibearbhagairtí, slándáil a neartú ag láithreáin 
bhonneagair ríthábhachtacha agus a chinntiú go mbíonn cumas freagartha éigeandála 
ar fáil nuair is gá. D’fhéadfadh an idirghabháil sna sócmhainní a bheith san áireamh sa 
chás go bhfuil rioscaí méadaitheacha ag baint le haois, le riocht nó le dífheidhmeacht; 
bonneagar lena rialaítear brú agus sruthú gáis ar fud an líonra a chothabháil; trealamh 
ríthábhachtach ar shlándáil an tsoláthair a uasghrádú; agus a chinntiú go bhfuil na 
príomhchórais oibríochta agus rialaithe fós ar fáil agus á gcosaint. Chomh maith leis sin, 
áirítear an cumas a choinneáil chun aghaidh a thabhairt go pras ar éigeandálaí gáis, tacú 
le hoibriú sábháilte suiteálacha ríthábhachtacha an líonra, agus a chinntiú go leanann an 
líonra ar aghaidh ag oibriú go sábháilte de réir mar a athraíonn na patrúin éilimh agus 
soláthair. 

Tá creat fiontair athléimnigh Líonraí Gáis Éireann mar bhonn faoi na hinfheistíochtaí sin, 
lena gcuirtear cur chuige struchtúrtha ar fáil le hullmhú d’aghaidh a thabhairt ar agus 
athshlánú ó chur isteach, agus soláthar na seirbhísí riachtanacha á gcosaint ag an am 
céanna. Ag Líonraí Gáis Éireann, is ionann an athléimneacht agus an cumas ullmhú le 
haghaidh, aghaidh a thabhairt ar agus athshlánú ó chur isteach, lena gcosnaítear soláthar 
seirbhísí riachtanacha agus daoine, an pobal, ár sócmhainní, agus an comhshaol. Leis na 
hinfheistíochtaí a leagadh amach thuas, cabhraítear le riosca ar chur isteach seirbhíse 
a laghdú, tacú le leanúnachas soláthair agus muinín a chothabháil sa bhonneagar ar a 
bhfuil teaghlaigh, gnólachtaí agus an córas fuinnimh níos leithne ag brath. Mar sin, tá 
cosaint seirbhísí riachtanacha lárnach do chreat athléimneachta Líonraí Gáis Éireann. 
Aithnítear lenár gcur chuige chomh maith nach mbíonn athléimneacht ag brath ar na 
sócmhainní fisiciúla amháin. 

Le linn an PC6, leanfaidh Líonraí Gáis Éireann le rialachas, scileanna, córais, socruithe 
soláthraithe agus cumais eagraíochtúla atá de dhíth chun seirbhísí riachtanacha 
a chosaint a neartú. Déanfar socrúcháin athléimneachta a chleachtadh, déanfar 
monatóireacht orthu agus déanfar iad a dheimhniú go rialta, trí mheán ceachtanna ó 
theagmhais, tástáil agus iniúchtaí á úsáidfear chun tacú le feabhsú leanúnach. Beidh 

tairiscintí infheistíochta rioscabhunaithe, cuí, insoláthartha agus á dtacú ag fianaise 
shoiléir, lena gcuirtear san áireamh aon idirspleáchas ar fud soláthraithe, soláthraithe 
teicneolaíochta, comhlachtaí poiblí agus an córas bonneagair náisiúnta níos leithne. 

Tá tábhacht níos mó agus níos mó ag baint le hathléimneacht de réir mar a athraíonn 
córas fuinnimh na hÉireann. 

Chomh maith leis sin is príomhthosaíocht náisiúnta í slándáil soláthair. D’fhaomh an 
Rialtas forbairt na Cúltaisce Straitéisí Éigeandála Gáis (SGER), agus tacóidh Líonraí Gáis 
Éireann le príomhghníomhartha sa réimse sin. Déanfar an SGER a chur chun cinn i 
gcomhthráth leis an PC6 mar thionscnaimh náisiúnta ar leith a bhaineann le slándáil an 
tsoláthair. Cé go bhfuil sé lasmuigh de phríomhthairiscintí infheistíochta an PC6, tá sé 
mar chomhlánú don chur chuige athléimneachta níos leithne trí chosaint bhreise a chur 
ar fáil in aghaidh aon chur isteach suntasach ar an líonra gáis. 

Áirítear inár bhfócas beartaithe le linn an PC6: 

•	 �sabhailteacht agus slaine tharchur agus dhaileadh na lionra a chothabhail;

•	 �leanúint le hinfheistiú i bhfeachtais sabhailteachta poiblí atá dírithe ar an bpobal 
a chur ar an eolas faoin méid ar cheart a dhéanamh má fhaigheann tú boladh 
gáis, suiteálaí gáis cláraithe a said, sabhailteacht aonocsaid charbóin agus feasacht 
aonocsaid charbóin;

•	� tacú le ceangail custaiméara nua agus atá ann cheana féin atá éifeachtúil, bailí agus 
atá ag teacht le ceanglais sábháilteachta agus rialála agus le cumas an líonra;

•	 �infheistiú i gothabhail, athchóiriú agus ionadú spriocdhírithe shócmhainní an lionra 
sa chás go léirítear i riocht, aois, dífheidhmeacht nó riosca go bhfuil idirghabháil de 
dhíth chun sabháilteacht, iontaofacht agus leanúnachas an tsolathair de dhíth, lena 
n-airitear bonneagar ríthábhachtach lena dtacaítear le hiompar agus seachadadh 
sábháilte gáis ar fud an líonra;

•	 �cumas freagartha ar éigeandalaí, athléimneacht i dtaobh cibirionsaithe, cosaint 
fhisiceach an bhonneagair ríthábhachtach agus socrúcháin leanúnachais gnó a neartú 
lena n-áirítear soláthraithe, conraitheoirí agus spleáchais tríú pháirtí riachtanacha 
agus athléimneacht tríú pháirtí a neartú chun a chinntiú gur féidir seirbhísí 
riachtanacha a chothabháil agus a athshlánú i ndiaidh aon chur isteach;

•	 �tacú le soláthar na Cúltaisce Straitéisí Éigeandála Gáis faoi réir ag cinntí an Rialtais 
agus cinnti rialala;

•	 �creat seasmhach athléimneachta a chur i bhfeidhm chun an chaoi a fheabhsaítear 
cumas an líonra i dtaca le bheith ullmhaithe le haghaidh, seasamh, aghaidh a 
thabhairt ar agus athshlánú ó chur isteach, fad a thacaítear le slándáil an tsoláthair, 
deimhniú oibriochta agus ullmhacht Eintitis Chriticiuil;

•	 �pleanáil do bhuaicéileamh, patrúin srutha gáis athraitheacha agus ceanglais córais 
fuinnimh athraitheacha chun a chinntiú go bhfuil an líonra fós in ann freastal ar 
thréimhse ardéilimh agus tacú le slándáil leictreachais nuair atá an t-aschur giniúna 
in-athnuaite íseal;

•	 �na córais oibríochta a chothabháil agus a fheabhsú, monatóireacht a dhéanamh 
ar chumas agus ar an mbonneagar criticiúil atá de dhíth chun an líonra a oibriú go 
sábháilte, rioscaí atá ag teacht chun cinn a bhrath agus freagairt go héifeachtach do 
theagmhais lionra agus do bhagairtí seachtracha; agus

•	 �a chinntiú go bhuil tairbhí soiléire an chustaiméara agus an chórais á gcur ar fáil ag an 
infheistiocht go léir i sabhailteacht, athléimneacht agus slándáil an chórais, agus í fos 
i gcomhréir leis na rioscaí a bhfuiltear ag déileáil leo agus go leiritear luach ar airgead 
do na custaiméirí.

2.2 Tacú leis an aistriú go córas fuinneamh ísealcharbóin
Tá ról tábhachtach ag an líonra gáis chun tacú le haistriú na hÉireann chuig córas 
fuinnimh ísealcharbóin. Beidh infheistíocht PC6 á treorú ag creat reachtúil aeráide na 
hÉireann, arna bhunú faoin Acht um Ghníomhú Aeráide agus um Fhorbairt Ísealcharbóin, 
2015, arna leasú in 2021, buiséid charbóin, uasteorainneacha astaíochtaí earnála agus 
Plean Gníomhaithe ar son na hAeráide de chuid an Rialtais, mar aon le hoibleagáidí 
fuinnimh agus aeráidí ábhartha an AE. Laistigh den chreat sin, beidh Líonraí Gáis Éireann 
ag díriú ar gháis in-athnuaite a chumasú, tacú le hearnálacha atá níos deacra a leictriú, 
athléimneacht an chórais a chothabháil agus astaíochtaí oibríochta a laghdú sa chás go 
bhfuil sé sin éifeachtúil, cuí agus ar son leasanna na gcustaiméirí. 

Tacaítear le toradh an CRU maidir le Fuinneamh Dícharbónaithe leis an tosaíocht  
sin agus léirítear leis sin an treo náisiúnta i dtreo geilleagar neodrach faoi 2050  
agus laghduithe astaíochtaí suntasacha faoi 2030. Beidh ár gcur chuige bunaithe ar 
fhianaise agus solúbtha, ionas gur féidir infheistíocht a chur chun cinn sa chás go 
bhfuil an sainordú polasaí, an faomhadh rialála, an tráthúlacht, an riachtanas agus leas 
an chustaiméara soiléir. Sa chás go mbíonn na ceanglais amach anseo fós éiginnte, 
d’fhéadfadh athosclóir nó sásra rialála oiriúnaitheach a bheith níos oiriúnaí ná an 
infheistíocht a shocrú ag tús an PC6. 

Meastar go mbeidh bithmheatán mar an príomhghás in-athnuaite sa ghearrthéarma  
le haghaidh PC6. Leagtar amach sa Straitéis Náisiúnta Bithmheatáin uaillmhian an  
Rialtais chun tacú le seachadadh suas le 5.7 TWh de bhithmheatán arna tháirgeadh go 
dúchasach faoi 2030, fad atá an Oibleagáid Teasa In-athnuaite beartaithe ceaptha chun 
éileamh a chruthú do theas in-athnuaite agus chun tacú le húsáid mhéadaithe breoslaí 
in-athnuaite. Mar is féidir bithmheatán a instealladh sa líonra gáis atá ann cheana féin, 
is féidir é a úsáid chun cabhrú le húsáid gháis a dhícharbónú gan athruithe móra ar 
threalamh custaiméara. Le linn PC6, is é ár gcuspóir ná ceangail éifeachtúla agus cumas 
líonra a chumasú chun tacú le toirteanna méadaithe gáis in-athnuaite, i gcomhréir le 
reachtaíocht aeráide, polasaí ceangail an CRU, agus ceanglas teasa in-athnuaite atá ag 
teacht chun cinn. 

De réir mar a mhéadaíonn an táirgeadh, d’fhéadfadh comhbhrú aisiompaithe a  
bheith de dhíth i roinnt ceantar. D’fhéadfadh sé sin barrachas bithmheatáin a cheadú  
sna líonraí dáilte áitiúla le bheith comhbhrúite agus bogtha chuig an líonra tarchurtha 
lena úsáid ag custaiméirí in áit éigin eile. Bheadh fianaise shoiléir den ghá, faomhadh 
rialála agus comhréiteach le creat ceangail agus aisghabhála costais an CRU de dhíth  
ar aon infheistíocht. 

Is deis fhadtéarmach fós é hidrigin. Le linn PC6, meastar go mbeidh an bhéim ar thacú 
le polasaí náisiúnta trí ullmhacht, bailiú fianaise agus tuiscint ar a ról féideartha amach 
anseo, seachas ar iompú ar an mórchóir. Beidh an Straitéis Náisiúnta Hidrigine forbairt 
polasaithe na hÉireann agus reachtaíocht an AE maidir le margaí gáis dícharbónaithe, 
bonneagar hidrigine agus pleanáil don fhuinneamh comhtháite mar bhonn faoi sin. 

Beidh tábhacht le pleanáil lánchórais chomh maith. Ceapann Líonraí Gáis Éireann go 
mbeidh siad ag obair leis an CRU, an Rialtas, EirGrid, Údarás Fuinnimh Inmharthana na 
hÉireann, ESB Networks, agus páirtithe leasmhara eile chun tuiscint níos fearr a fháil 
ar éileamh gáis amach anseo, forbairt an gháis in-athnuaite, riachtanais an chórais 
leictreachais, roghanna don aistriú líonra, agus an idirghníomhaíocht idir gás, leictreachas, 
hidrigin agus veicteoirí fuinnimh eile. Beidh taighde agus samhaltú mar bhonn faoin obair 
sin, lena n-áirítear an Plean Forbartha Náisiúnta, an Phríomh-Thuarascáil ar Sholúbthacht, 
an Tuarascáil Fhorlíontach ar Sholúbthacht, cinntí an CRU agus ceanglais pleanála 
ábhartha an AE. 

Chomh maith leis sin, leanfaidh Líonraí Gáis Éireann le hastaíochtaí óna oibriúcháin féin 
a laghdú, lena dtacaítear le cuspóirí aeráide reachtúla agus ceanglais ábhartha náisiúnta 
agus an AE maidir le meatán, éifeachtúlacht fuinnimh agus astaíochtaí. Áirítear leis 
sin laghdú meatáin, bainistíocht fuinnimh, roghanna breosla oibríochta ísealcharbóin 

agus éifeachtúlacht stáisiún comhbhrúiteora. Meastar go laghdaítear astaíochtaí trí 
infheistíocht bheartaithe sna stáisiúin chomhbhrúiteora in Albain trí úsáid bhreosla a ísliú, 
fad a chothaítear sruthanna iontaofa gáis go hÉirinn agus fad a thacaítear le slándáil an 
tsoláthair le linn an aistrithe.

Áirítear inár bhfócas beartaithe le linn an PC6: 

•	� ceangail bhithmheatáin agus bonneagar gáisin-athnuaite a éascú i gcomhréir le polasaí 
náisiúnta bithmheatáin, polasaí ceangail an CRU agus ceanglais na hOibleagáide Teasa 
In-Athnuaite atá ag teacht chun cinn.

•	 �comhbhrú aisiompaithe agus neartú áitiúil a mheas nuair is gá chun tacú le fás 
bithmheatáin, faoi réir ag faomhadh rialála, socrúcháin aisghabhála costais agus leas 
an chustaiméara;

•	 �ullmhú do mheascadh hidrigine féideartha agus ceanglais hidrigine amach anseo, le 
polasaí na hÉireann agus reachtaíocht maidir le gás, hidrigin agus bonneagar an AE 
mar bhonn faoi;

•	 �ag obair leis an Rialtas, an CRU, EirGrid, Údarás Fuinnimh Inmharthana na hÉireann, 
ESB Networks agus páirtithe leasmhara eile ar phleanáil lánchórais ar fud gáis, 
leictreachais, hidrigine agus gáis in-athnuaite;

•	 �tacú le roghanna éifeachtúla dícharbónaithe i dtaca le teas, tionsclaíocht agus 
giniúint cumhachta sa chás go bhfuil sé ag teacht le cuspóirí reachtúla aeráide, 
uasteorainneacha astaíochtaí earnála agus prionsabail aistrithe íoschostais;

•	� astaíochtaí ónár n-oibriúcháin féin a laghdú, lena n-áirítear laghdú meatáin, 
bainistíocht fuinnimh, agus éifeachtúlacht stáisiúin comhbhrúiteora;

•	 �solúbthacht a chothabháil ionas go mbíonn an líonra in ann oiriúnú de réir mar a 
athraíonn an reachtaíocht, an polasaí, an teicneolaíocht, socrúcháin an mhargaidh 
agus an t-éileamh.

2.3 Luach agus inacmhainneacht a chur  
ar fáil do chustaiméirí
Is ábhair imní lárnacha do Líonraí Gáis Éireann iad luach ar airgead agus acmhainneacht 
a chur ar fáil, lena léirítear tosaíochtaí ár gcustaiméirí agus an CRU. Cé nach mbíonn 
praghsanna gáis miondíola ná bille iomlán an chustaiméara á rialú ag Líonraí Gáis Éireann, 
rialaímid cé chomh héifeachtach is a oibrímid agus cé chomh soiléir is a dhlisteanaímid an 
caiteachas líonra a aisghabhtar trí mheán táillí líonra.

Tá cur chuige Líonraí Gáis Éireann i dtaca le luach agus acmhainneacht a sholáthar dírithe 
ar sheirbhísí ardchaighdeáin a chur ar fáil go héifeachtúil, fad a chinntímid go bhfuil na táillí 
líonra bailí, cuí agus nasctha le tairbhí custaiméara atá soiléir.

Le linn PC6, leanfaimid le seirbhísí ar a mbíonn custaiméirí ag brath ó lá go lá a fheabhsú. 
Áirítear leis sin seirbhísí éifeachtúla ceangail a sheachadadh, tacaíocht fhreagrúil a chur 
ar fáil nuair a théann custaiméirí i dteagmháil linn, rochtain ar fhaisnéis agus ar sheirbhísí 
a fheabhsú trí chainéil dhigiteacha, agus é a dhéanamh níos éasca do chustaiméirí 
idirghníomhú le Líonraí Gáis Éireann. Chomh maith leis sin, leanfaimid lenár dtuiscint ar 
bhrúnna acmhainneachta, leochaileacht agus riachtanais athraitheacha custaiméara a neartú 
chun cabhrú le heolas a dhéanamh do chosaintí custaiméara agus bearta tacaíochta.

Leanfaimid le deiseanna a lorg chun próisis custaiméara a shimpliú, freagrúlacht seirbhíse a 
fheabhsú agus táirgiúlacht agus éifeachtúlacht a mhéadú ar fud na heagraíochta. Is ionann 
an cuspóir agus torthaí custaiméara a fheabhsú, caighdeáin seirbhísí ardchaighdeáin a 
chothabháil agus a chinntiú go leanann custaiméirí le luach ar airgead a fháil ó na seirbhísí atá 
á gcur ar fáil ag Líonraí Gáis Éireann.

Leag an CRU béim ar an ngá atá le tomhaltóirí a chosaint trí mheán PC6 trína chinntiú go 
bhfuil an infheistíocht éifeachtúil, riachtanach agus cuí. Baineann tábhacht mhór leis sin ach 
go háirithe le linn an aistrithe fuinnimh, sa chás go bhféadfadh an t-éileamh gáis, úsáid an 
líonra agus an bonn custaiméara amach anseo athrú le himeacht ama. Mar sin, ní mór go 
gcuirtear custaiméirí reatha agus custaiméirí amach anseo araon san áireamh i gcinntí PC6, 
lena n-áirítear an chaoi a gcomhroinntear costais agus buntáistí go cothrom le himeacht ama.

Do Líonraí Gáis Éireann, ciallaíonn sé sin cur chuige stuama atá bunaithe ar fhianaise a úsáid 
i dtaca le hinfheistíocht, lena gcinntítear go bhfuil tráthúlacht chuí ag baint le caiteachas, go 
bhfuil sé i gcomhréir le riachtanais agus go dtacaítear leis ag tairbhí soiléire custaiméara. 
Chomh maith leis sin, ciallaíonn sé sin úsáid éifeachtach na sócmhainní reatha nuair is 
indéanta, tabhairt faoi roghanna infheistíochta ag a bhfuil ísealaiféala sa chás go mbíonn 
éiginnteacht ann agus aon chaiteachas neamhriachtanach a d’fhéadfadh brú sa bhreis a chur 
ar bhillí na gcustaiméirí a sheachaint.

De réir mar a athraíonn an córas fuinnimh, beidh tábhacht mhéadaitheach ar 
chothromaíocht a bhaint amach idir acmhainneacht an lae inniu agus luach fadtéarmach 
do chustaiméirí amach seo. Le linn PC6, beimid ag obair leis an CRU agus le páirtithe 
leasmhara chun an chaoi is fearr chun costais infheistíochta a aisghabháil le himeacht 
ama a mheas, lena gcinntítear go mbíonn taraifí fós cothrom, trédhearcach agus ag 
teacht le leasanna na gcustaiméirí.

Áirítear inár bhfócas beartaithe le linn an PC6: 

•	 �eispéireas an chustaiméara a fheabhsú trí mheán seirbhísí éifeachtacha ceangail, 
foireann tacaíochta do chustaiméirí atá freagrúil, cumarsáid inrochtana agus 
feabhsúchán leanúnach na seirbhísí digiteacha.

•	 �cáilíocht seirbhíse, iontaofacht, freagrúlacht agus cosaintí cuí a chothabháil do 
thomhaltóirí reatha agus tomhaltóirí amach anseo.

•	� measúnú láidir infheistíochta agus measúnú costais is tairbhe a churi  
bhfeidhm ar gach togra;

•	 �gá, tráthúlacht, éifeachtúlacht agus tairbhe custaiméara an chaiteachais  
bheartaithe a thaispeáint;

•	 �úsáid líonra, saolréanna sócmhainní, luach fadtéarmach sócmhainní agus luach do 
chustaiméirí amach anseo a mheas agus infheistíocht nua nó ionaid á measúnú;

•	� athbhreithniú a dhéanamh ar an tionchar a bhíonn ag cinntí infheistíochta ar 
chustaiméirí reatha agus amach anseo;

•	 �tacú le pléite trédhearcachataraife agus aisghabháil costais leis an CRU;

•	 �bearta praiticiúla a d’fhéadfadh a bheith mar chúnamh chun brúnna  
acmhainneachta a bhainistiú a mheas, amhail dearadh taraifí, táirgí cumais agus 
fianaise níos fearr i dtaca le leochaileacht an chustaiméara;

•	 �tuiscint ar riachtanais na gustaiméirí, brúnna acmhainneachta agus leochaileacht  
a fheabhsú chun tacú le cosaintí custaiméara agus cinnteoireacht níos eolaíar  
bhealach níos fearr;

•	� éifeachtúlachtaí oibriúcháin a lorg agus nuálaíocht agus sonraí a úsáid chun  
costais a laghdú.

2.4 �Pleanáil d’éiginnteacht agus úsáid  
an líonra amach anseo

Tá ról an gháis amach anseo éiginnte. D’fhéadfadh torthaí éagsúla a bheith ag conairí 
aistrithe éagsúla don éileamh gáis bliantúil, buaicéileamh, táirgeadh gáis in-athnuaite 
agus úsáid líonra. Mar sin sa phleanáil PC6 déantar na hinfheistíochtaí beartaithe a 
thástáil in aghaidh raon de chásanna féideartha éilimh, polasaí agus teicneolaíochta.

Beidh tuiscint ar an mbuaicéileamh amach anseo chomh tábhachtach céanna le tuiscint 
ar an éileamh gáis bliantúil. Fiú sa chás go mbíonn meath ar úsáid fhoriomlán gháis le 
himeacht ama, beidh an líonra fós de dhíth chun freastal ar thréimhsí gearra ardéilimh, 
chun tacú le giniúint leictreachais agus chun athléimneacht a chur ar fáil nuair atá 
codanna eile den chóras fuinnimh faoi bhrú. Mar sin, maidir le PC6, ní mór go bhfuil 
an cur chuige oiriúnaitheach, á threorú ag fianaise agus dírithe ar oibleagáidí reachtúla 
agus ceadúnais a chothabháil agus inroghnaitheacht á coimeád don todhchaí ag an am 
céanna. Ba cheart go meastar luach an líonra ní hamháin ó thaobh úsáid bhliantúil gháis 
ach ó thaobh an bhuaic-chumais, na solúbthachta, na hathléimneachta agus an tacaíocht 
slándála leictreachais a chuirtear ar fáil.

Ciallaíonn sé sin cinntí a d’fhéadfadh teorainn a chur ar roghanna líonra amach anseo 
gan ghá a sheachaint, agus chomh maith leis sin, infheistíocht i gceanglais éiginnte 
amach anseo a sheachaint sula mbíonn dóthain fianaise nó soiléireacht pholasaí ann. 
Tá trí thoradh an CRU á dtacú leis an tosaíocht sin trí mheán a chinntiú go mbíonn cinntí 
infheistíochta fós láidir i gcomhthéacs éiginnte, líonra sábháilte, slán agus athléimneach 
a chothabháil, tacú le conairí fuinnimh dícharbónaithe, agus custaiméirí a chosaint ó 
chostais gan ghá.

Áirítear inár bhfócas beartaithe le linn an PC6: 

•	 cur chuige oiriúnaitheach agus gan aiféala infheistíochta a úsáid;

•	 �sábháilteacht, athléimneachtagus bainistíocht sócmhainní  
a choinneáil mar phríomhthosaíochtaí;

•	� fianaise maidir le héileamh gáis, le buaicéileamh agus le húsáid líonra  
amach anseo a fhorbairt;

•	� roghanna maidir le hathearraíocht, díchoimisiúnú nó infheistíocht a iarchur  
nuairis cuí a mheas;

•	 anailís ar aistriú líonra fadtéarmach a ullmhú;

•	 �cásanna pleanála a úsáid chun tograí infheistíochta a thástáil; agus

•	� a chinntiú go mbíonn infheistíochtaí nua fós cuí agus bailí faoi raon  
todhchaíochtaí le dealramh.

2.5 �Forbairt na cumais atá de dhíth don soláthar

Beidh na daoine, na córais, na sonraí, an rialachas, cur ar fáil acmhainní, maoiniú  
agus cumas conraitheoirí de dhíth chun Plean Gnó PC6 beartaithe a sheachadadh.  
Tá na cumais sin riachtanach chun an líonra a oibriú go sábháilte agus go héifeachtúil, 
chun córas fuinnimh níos casta a bhainistiú, agus chun muinín a thabhairt do 
chustaiméirí, do pháirtithe leasmhara agus don CRU gur féidir le Líonraí Gáis Éireann  
a thiomantais a chur i gcrích.

De réir mar a théann an t-aistriú fuinnimh chun cinn, beidh pleanáil líonra, oibriúcháin, 
rannpháirtíocht le páirtithe leasmhara, tuairisciú rialála agus seachadadh tionscadail 
níos casta fós. Trí mheán infheistíocht i gcórais dhigiteacha, sonraí, anailísíocht agus 
nuálaíocht, cabhrófar le Líonraí Gáis Éireann fianaise chinnteoireachta, bainistíocht agus 
réamhaisnéisiú sócmhainní a fheabhsú, tacú le seirbhís do chustaiméirí agus feidhmíocht 
a léiriú níos soiléire don CRU agus do pháirtithe leasmhara.

Beidh an cur i bhfeidhm ag brath chomh maith ar acmhainní oilte dóthanacha, maoiniú 
inbhuanaithe agus margadh conraitheoirí cumasach a dhaingniú. Beidh ar Líonraí Gáis 
Éireann riachtanais fórsa oibre a phleanáil, rochtain ar mhaoiniú a chothabháil agus obair 
lena slabhra soláthair chun a chinntiú go mbíonn sainscileanna agus cumas cur chun 
feidhme ar fáil nuair is gá. Cabhróidh sé sin le riosca cur chun feidhme a bhainistiú, tacú 
le hinfheistíocht éifeachtach agus le clár an PC6 a choinneáil de réir sceidil.

Beidh tábhacht le rialachas láidir an chláir chomh maith. Beidh garspriocanna soiléire, 
tuairisciú trédhearcach, rannpháirtíocht an-eagraithe agus maoirseacht éifeachtach 
ar an gcur chun feidhme mar chúnamh chun a chinntiú go gcuirtear PC6 i bhfeidhm 
go héifeachtach, go cuntasach agus ar bhealach lena spreagtar muinín i gcustaiméirí, i 
bpáirtithe leasmhara agus sa CRU. Leis an tosaíocht sin, tacaítear le trí thoradh an CRU 
tríd an gcumas, an fhianaise agus an trédhearcacht atá de dhíth chun líonra sábháilte, 
slán agus athléimneach a neartú, tacú le fuinneamh dícharbónaithe, agus custaiméirí a 
chosaint agus a chumhachtú.

Áirítear inár bhfócas beartaithe le linn an PC6: 

•	 �cumas an fórsa oibre atá de dhíth a fhorbairt do chóras fuinnimh athraitheach;

•	 �infheistiú i gcórais, sonraí agus anailísíocht digiteach chun tacú le pleanáil, curi 
bhfeidhm agus cinnteoireacht níos fearr;

•	 �faisnéis sócmhainní, réamhaisnéisiú agus múnlú líonraí a fheabhsú;

•	� Ráthaíocht oibríochta agus feabhsú leanúnach a thástáil agus a chleachtadh chun a 
chinntiú go ndéantar monatóireacht ghníomhach ar athléimneacht.

•	� nuálaíocht agus comhoibriú le hoibritheoirí líonra eile agus le páirtithe leasmhara an 
chórais fuinnimh a neartú;

•	 �tuairisciú rialála, trédhearcacht agus cuntasacht soláthair a fheabhsú, lena n- áirítear 
fianaise thráthúil, iomlán agus shoiléir ar sholáthar, caiteachas, torthaí custaiméara 
agus tairbhí;

•	 tacú le rannpháirtíocht páirtithe leasmhara ar ardchaighdeán; agus

•	 �cinntiú gur féidir an infheistíocht riachtanach a mhaoiniú go héifeachtach agus ar 
bhealach inbhuanaithe.

2.6 Leasanna do chustaiméirí agus d’Éirinn

Tá tábhacht le hinfheistíochtaí beartaithe an PC6 
toisc go dtacófar le hoibriú sábháilte, slán agus 
iontaofa de líonra náisiúnta ríthábhachtach tráth 
athrú mór ar an gcóras fuinnimh. 
Má dhéantar é a phleanáil agus a chur i bhfeidhm go maith, cabhrófar le slándáil an 
tsoláthair a chosaint, fuinneamh a choinneáil ar fáil ag amanna buaicéilimh, tacú le 
teaghlaigh, gnólachtaí, tionsclaíocht agus giniúint fuinnimh, gáis in-athnuaite a chumasú 
agus solúbthacht a chur ar fáil don chóras fuinnimh níos leithne.

Chomh maith leis sin, tacófar le hathléimneacht gheilleagrach agus aistriú fuinnimh níos 
leithne na hÉireann trí chabhrú lena chinntiú go mbíonn an bonneagar ríthábhachtach fós 
sábháilte, inoiriúnaithe agus réidh le húsáid do riachtanais fuinnimh amach anseo. Is é an 
dúshlán ná na buntáistí sin a chur i bhfeidhm ar bhealach éifeachtach, inacmhainne agus 
údar soiléir a bheith ag baint leo, agus an infheistíocht riachtanach a dhéanamh ag an am 
ceart agus costais nach bhfuil gá leo a sheachaint ag an am céanna.

Áirítear sna buntáistí ionchasacha:

•	� líonra gáis sábháilte, iontaofa agus athléimneach lena dtacaítear fós le teaghlaigh, 
gnólachtaí, tionsclaíocht agus giniúint fuinnimh;

•	� slándáil an tsoláthair níos láidre agus athléimneacht níos fearr le linn tréimhsí 
buaicéilimh nó cur isteach;

•	� tacaíocht don cheangal de mhéideanna méadaitheacha gás in-athnuaite lena n-áirítear 
bithmheatán sa ghearrthéarma agus ullmhacht hidrigine féideartha le himeacht ama;

•	� fianaise agus pleanáil níos fearr i dtaca le húsáid an líonra amach anseo,  
lena n-áirítear buaicéileamh, solúbthacht agus conairí aistrithe fadtéarmacha;

•	� fócas leanúnach ar inacmhainneacht, infheistíocht éifeachtúil agus caitheamh  
go cothrom le custaiméirí reatha agus custaiméirí amach anseo;

•	� tacaíocht do chuspóirí níos leithne aeráide, eacnamaíochta agus bonneagair  
na hÉireann; agus

•	� tacaíocht d’fhás agus forbairt i bpobail ar fud na hÉireann.

Trí mheán an chomhairliúcháin seo, tá tuairimí á lorg 
againn más iad sin na tairbhí cearta le díriú orthu, má 
shainmhínítear go soiléir iad agus má tá aon tairbhe 
custaiméara, pobail nó náisiúnta eile ba cheart a mheas 
sula dtabharfar Plean Gnó PC6 beartaithe i gcrích.

Ceisteanna an 
chomhairliúchain agus 
an chaoi le freagairt

CUID 3 5.	� An aontaíonn tú lenár bhfócas beartaithe ar inacmhainneacht, luach do 
chustaiméirí, trédhearcacht agus cáilíocht seirbhíse le linn an PC6? Conas 
is féidir le Líonraí Gáis Éireann tacú le custaiméirí i mbealach níos fearr le linn na 
tréimhse athraithe seo?

6.	� An bhfuil aon tosaíocht, tairbhe nó toradh eile ba cheart do Líonraí Gáis 
Éireann a mheas agus an Plean Gnó PC6 beartaithe á thabhairt chun críche 
againn? Comhroinn aon smaoineamh nó moladh eile linn.

3.2 An chaoi le freagairt

Is deis é an comhairliúchán seo duit do thuairimí ar 
an bPlean Gnó PC6 beartaithe a chomhroinnt agus 
cabhrú le todhchaí an líonra gáis a mhúnlú. Is féidir 
leat na ceisteanna go léir a fhreagairt, na ceisteanna 
is ábhartha duit amháin a fhreagairt, nó nótaí 
tráchta ginearálta a sheoladh.
Níl eolas teicniúil de dhíth chun páirt a ghlacadh. Nuair is indéanta, cuir cúiseanna le 
do thuairimí, fianaise tacaíochta nó samplaí praiticiúla san áireamh. Ní bheimid in ann 
freagra a thabhairt ar gach nóta tráchta; ach déanfar athbhreithniú ar an aiseolas go léir 
agus déanfar é a mheas de réir mar a thugann Líonraí Gáis Éireann a Phlean Gnó PC6 
beartaithe chun críche le dul faoi bhráid an CRU.

Beidh d’aiseolas mar chúnamh dúinn chun fáil amach má tá an plean beartaithe 
soiléir, cothrom agus iomlán nó nach bhfuil. Déanfar é a athbhreithniú mar aon lenár 
rannpháirtíocht níos leithne le páirtithe leasmhara, anailís theicniúil agus ceanglais rialála 
sula gcuirimid an plean beartaithe críochnaitheach faoi bhráid an CRU.

     Seol do fhreagra i ríomhphost chuig: stakeholder@gasnetworks.ie 

	 Is é an dáta deiridh do fhreagraí ná an 30 Meán Fómhair 2026

•	 �Cuir in iúl má tá na freagraí á gcur isteach agat mar dhuine aonair, eagraíocht, 
gnólacht, grúpa pobail nó páirtí leasmhar eile.

•	 �Léirigh go soiléir aon fhaisnéis a mheasann tú a bheith rúnda. Féadfar freagraí 
nach bhfuil rúnda a achoimriú nó tagairt a dhéanamh dóibh inár dtuairisciú faoi 
rannpháirtíocht páirtithe leasmhara.

3.1 Ceisteanna an chomhairliúcháin

Beartaíodh na ceisteanna thíos chun cabhrú  
le struchtúr a chur ar aiseolas ar an bPlean Gnó 
PC6 beartaithe.
Ní gá duit gach ceist a fhreagairt; freagair na ceisteanna is ábhartha duit nó cuir nótaí 
tráchta ginearálta ar fáil más fearr leat.

1	� An aontaíonn tú leis an gcaoi a rinneamar cur síos ar an timpeallacht 
athraitheach fuinnimh agus ról an líonra gáis amach anseo? Céard iad  
na cúinsí, dar leat, gur cheart go mbeadh tionchar acu ar infheistíocht sa líonra  
gáis le linn an PC6?

2.	� An sainmhínítear go soiléir na príomhdhúshláin atá roimh an líonra gáis, lena 
n-áirítear slándáil an tsoláthair, inacmhainneacht, buaicéileamh agus úsáid an 
líonra amach anseo?  
An bhfuil dúshláin eile ann ba cheart dúinn a chur san áireamh?

3.	� An dtacaíonn tú lenár bhfócas beartaithe ar líonra gáis sábháilte, slán agus 
athléimneach a chothabháil? Inis dúinn cén fáth, agus má tá réimsí ar leith ba 
chóir dúinn tosaíocht a thabhairt dóibh.

4.	� An aontaíonn tú lenár gcur chuige beartaithe chun tacú le gáis ísealcharbóin 
agus in-athnuaite, lena n-áirítear bithmheatán sa ghearrthéarma agus 
ullmhacht hidrigine le himeacht ama? An dóigh leat go bhfuil gníomhartha ar leith 
ann gur chóir dúinn tosaíocht a thabhairt dóibh le linn an PC6?

 Réamhrá          Cuid  1          Cuid  2             Cuid  3



Is iad príomhshonraí teagmhála  
Líonraí Gáis Éireann:

Fiosruithe Ginearálta  
1800 464 464
Bíonn línte ar oscailt Luan go hAoine 
8rn – 8in 
agus ar an Satharn 9rn – 5.30in

Seirbhís Éigeandála 24 Uair an Chloig 
1800 20 50 50

networksinfo@gasnetworks.ie

@GasNetIRL 
gasnetworks.ie

